
Posjeta  Visokog  predstavnika
Zagrebu
Visoki predstavnik u Bosni i Hercegovini, ambasador Wolfgang
Petritsch, je juče u Zagrebu održao sastanke sa hrvatskim
Vladinim  i  opozicionim  liderima.   Kao  zemlja  potpisnica
Daytonskog mirovnog sporazuma, Hrvatska ima obavezu da odigra
konstruktivnu  ulogu  u  potpunoj  implementaciji  Mirovnog
sporazuma.  Ovo je od osobitog značaja za Hrvate u BiH, budući
da su oni najmalobrojniji konstitutivni narod, te je stoga
zaštita koju pruža Daytonski sporazum od vitalnog značaja kako
za njih, tako i za međunarodnu zajednicu.

Visoki  predstavnik  se  nadao  da  će  se  sastati  i  sa
predsjednikom Tuđmanom, i sa žaljenjem je primio vijest o
njegovoj  bolesti.   Nada  se  da  će  operativni  zahtjev  biti
uspješan i da će se Predsjednik brzo oporaviti.

Jučerašnji  razgovori  su  bili  posvećeni  predstojećim
parlamentarnim izborima u Hrvatskoj, koji su planirani za 22.
decembar.   Visoki  predstavnik  je  afirmirao  pitanja  koja
međunarodna  zajednica  akcentira  u  pogledu  novog  izbornog
zakona.  Tako je Visoki predstavnik naročito pokrenuo pitanja
u vezi sa aranžmanima za glasanje izvan zemlje, kao i sporim
odvijanjem  registracije  birača.   Visoki  predstavnik  se
eksplicitno pozvao na Deklaracije Upravnog odbora Vijeća za
implementaciju mira od 17. i 22. septembra 1999. godine. 
Naglasio je da bi spiskovi birača trebali biti centralizovani
i  objavljeni,  i  da  bi  registracija  birača  trebala  biti
ubrazana, a naročito registracija hrvatskih Srba koji žive u
BiH.

Zatim, razgovor je bio takođe posvećen i reemitiranju HRT-a u
BiH.  Problem je to što HRT trenutno koristi ogroman dio
frekvencijskog spektra s tim što odgovarajući BiH organi nisu

za  to  izdali  dozvolu.   Ovakvim  korištenjem  se  sprečava
restruktuiranje javnog RTV sistema koji je osobito izrađen
kako bi se dalo pravo hrvatskom konstitutivnom narodu na javnu
TV.   Osim  toga,  reemitiranjem  HRT-a  se  redovito  krši
međunarodno autorsko pravo.  Time se naročito nanosi šteta
hrvatskoj medijskoj industriji u BiH.  Vjeruje se da je znatan
iznos kojeg su uplatili poreski obveznici u Hrvatskoj potrošen
na postojeći sistem u BiH.

Uprkos  postojanju  sporazuma  sa  hrvatskim  političkim  i
medijskim predstavnicima iz BiH kojim se dozvoljava nastavak
reemitiranja  HRT-a  u  BiH  u  određenoj  mjeri,  propustom
hrvatskih političara se sada rizikuje da Nezavisna komisija za
medije odmah zabrani emitiranje HRT-ovog programa u BiH.  OHR
se međutim nada da je dogovor još uvijek moguć.

Visoki  predstavnik  je  vodio  konstruktivan  razgovor  i  sa
Vladinim i sa opozicionim liderima, i jedni i drugi su se
obavezali  da  će  usko  sarađivati  po  svim  ovim  pitanjima  u
periodu koji prethodi izborima u decembru.


